
HE KAUPAPA PŪTAIAO
TAU 9 

TE MARAUTANGA O AOTEAROA KAUPAE 3/4 

PŪTAIAO

TE AO MATAORA

E 6 NGĀ AKORANGA ME NGĀ MAHI 

HE TOHORĀ 
He Mahere Kaupapa Mahi  – Tau 9 Pūtaiao – He Tohorā

	Tauira:
	TE KATOA
	Kaupapa Māori: 

	Mōhiotanga a Te Kaiako:
	āhua mōhio
	Low

	Wāhanga Ako:
	Pūtaiao
	Tāne

	Marautanga-Take
	Pūtaiao
	

	Whenu:
	Te Ao Mataora
	Papatūānuku,

	Kawa:
	Te Tāhū Ora; Te Kunenga 
	

	Kaupae:
	3/4
	

	Ingoa:
	He tohorā
	Tinirau

	Ngā Whāinga Hei Whakatutuki:
	Ko tā ngā tauira:

· he whakamārama i te tangata whenuatanga o te noho mataora ki te wāhi e rite ana, ko te aro hoki ki ngā huringa taiao; ā-māori nei, ā-tangata hoki (te tāhū ora);
	Tūmatauenga

	
	· he tīmata ki te whakarōpū ā-hapū pūtaiao i ngā tipu, i ngā kararehe, i te hunga mataora hoki (te kunenga); 
	Rua-te-pupuke

	
	· he tohu i ngā kawa ohu o te hunga pūtaiao, he whakatū poukōrero hoki hei tautoko i ō rātau whakaaro (te ao mārama o pūtaiao);
	

	
	· he whakapakari i te pātaka mōhiotanga, he ohu te tikanga e wānanga tahi ai ngā kōrero (te pou wānanga o pūtaiao);
	

	
	· he pātai, he kimi kōrero tautoko, he whāwhā i ngā hanga ngāwari, he kawe kaupapa tirotiro hei whakamāmā i ngā whakamāramatanga (te pou wānanga o pūtaiao);
	

	Ngā Pūkenga Ake:
	Te katoa
	

	Tirohanga:
	He tohorā: tō rātau noho, ngā pānga o te tangata ki a rātau 
	

	Wāhi:
	Te Ao; Aotearoa.
	Te Ao; Aotearoa.

	Ngā Akoranga:
	6
	


	Ngā Mahi:
	1. Te whakamāramatanga ā-tuakiri o tētahi kōrero, pakiwaitara, pūrākau rānei.
	Whakawhenua – whakairo, waiata.

	
	2.  He whakamōhiotanga ki ngā tohorā. 
	Tāhū kōrero

	
	3.  Whare kupu; Whai Kupu 
	Reo Māori

	
	4. & 5.  Te ohu rangahau i tētahi tohorā 
	Rangahau

	
	6.  Te whai tohorā, te patu tohorā, te mātaki tohorā 
	Tāhū kōrero

	Māori Practice:
	Kohinga 2 – Rārangi Tikanga Māori 
	Whakairo, whaikōrero, wānanga, waiata

	Reo Māori:
	Kohinga 3 – Rārangi Reo Māori 
	He kupu ake, he panga kupu.

	Ngā rauemi:
- Kohinga 1
	PM Ryan: The Reed Dictionary of Modern Māori
	

	
	http://www.teara.govt.nz/EarthSeaAndSky/SeaLife/Whales/en?sources=true 
	

	
	Davis, Caryn. ‘Whales out my window.’ New Zealand Geographic 40 (October–December 1998): 88.
http://teohu.Māori.nz/archive/miscellaneous/tangaroa/Tangaroa%2057.pdf (pages 4&5)
http://www.tpk.govt.nz/publications/paetae/docs/kp30dec00.pdf (page 7)
	

	
	Cawardine, Mark, and others. Whales, dolphins and porpoises. Sydney: Reader’s Digest, 1998.
	

	
	http://www.nzetc.org/tm/scholarly/tei-GrePoly-c1-5.html 
	

	
	http://www.treasuresofthesea.org.nz/sperm-whales
	

	
	http://collections.tepapa.govt.nz/exhibitions/whales/Links.aspx 
	

	
	http://www.teara.govt.nz/TheBush/UnderstandingTheNaturalWorld/Taniwha/6/en
	

	
	http://en.wikipedia.org/wiki/Whale 
	

	
	http://www.teara.govt.nz/EarthSeaAndSky/OceanStudyAndConservation/TangaroaTheSea/3/en 
	


INGOA KAUPAPA:

HE TOHORĀ
PAETAU:
Tau 9 
WHIRINGA MARAUTANGA:

NGĀ PŪKENGA AKE:     Te katoa

WHENU:

Te Ao Mataora
Kaupae 3/4
NGĀ WHĀINGA HEI WHAKATUTUKI:
Ko ā ngā tauira:
· he whakamārama i te tangata whenuatanga o te noho mataora ki te wāhi e rite ana, ko te aro hoki ki ngā huringa taiao; ā-māori nei, ā-tangata hoki (te tāhū ora);
· he tīmata ki te whakarōpū ā-hapū pūtaiao i ngā tipu, i ngā kararehe, i te hunga mataora hoki (te kunenga); 
WHENU:
Ōpūtaiao 
NGĀ WHĀINGA HEI WHAKATUTUKI:
Ko ā ngā tauira:

· he tohu i ngā kawa ohu o te hunga pūtaiao, he whakatū poukōrero hoki hei tautoko i ō rātau whakaaro (te ao mārama o pūtaiao); 
· he whakapakari i te pātaka mōhiotanga, he ohu te tikanga e wānanga tahi ai ngā kōrero (te pou wānanga o pūtaiao); 
· he pātai, he kimi kōrero tautoko, he whāwhā i ngā hanga ngāwari, he kawe kaupapa tirotiro hei whakamāmā i ngā whakamāramatanga (te pou wānanga o pūtaiao); 
NGĀ HUA AKE O TE AKO:

Ka taea e ngā tauira:

· te whakamōhio, te whakamārama hoki te hiranga o te tohorā ki te Māori;

· te tirotiro ngā āhuatanga o te tohorā ake hei whakangote, hei ika pupuha;

· ngā tohorā te whakahapū ā-pūtaiao i runga i ō rātau āhuatanga whakangote, whānau pupuha hoki; 

· te whakamārama, te kōrerorero hoki te whakatangawhenuatanga o ngā tohorā ki tō rātau nā ao;

· te tohu ētahi o ngā pānga o te tangata ki te nui o ngā tohorā;
· te raraunga te kohikohi, te whakarite; te matapae i runga i te tuara o ngā raraunga; ā rātau whakataunga te tautoko i a rātau e wānanga ana i ngā raru o te hunga pūtaiao mō te tatau i te maha o te iwi tohorā.
TE MŌHIOTANGA KIA MŌHIOTIA:

Te Ao Mataora Kaupae 2

NGĀ RAUEMI HEI WHAI:

· He paepae tapawhā, he wai, he heru torotika (Akoranga 2) 
· He ipu hinu; he pēke kirihou hei mau ringa; he here rapa hei pupuri; he tahā wai tio (Akoranga 2)
· Me whai wāhi ki te ipurangi mō ngā Akoranga 2, 4, 5
· Mō Akoranga 6: He pouaka (20hm x 20hm) kua whai matapihi kiri rauata 10hm x 10hm te rahi; he pīni rīma nui, he patapoki, he pīni pinito (kia toru rānei ngā momo pīni); he kano putirā, he rauata.

· He arotakenga nō te kiriata “He wēra i taku wini” – ka whakaritea ētahi wāhi o tēnei hei mahi ki ngā akoranga, hei akoranga ake rānei. 

http://www.Māoritelevision.com/newsletter/issue40/index.htm 

http://www.naturalhistory.co.nz/cat/whaleoutwin.html 
· Me whai papakupu Reo Pākehā-Reo Māori/Reo Māori-Reo Pākehā.
NGĀ WHAKAPUAKANGA HEI TITIRO:

The Reed Dictionary of Modern Māori, PM Ryan, Reed, 1995

http://www.nzetc.org/tm/scholarly/tei-GrePoly-c1-5.html
http://www.treasuresofthesea.org.nz/sperm-whales 

http://collections.tepapa.govt.nz/exhibitions/whales/Links.aspx
http://www.teara.govt.nz/TheBush/UnderstandingTheNaturalWorld/Taniwha/6/en
The Legend of the Seven Whales of Ngai Tahu Matawhaiti, M Whaanga, Scholastic NZ. 1998.
http://www.teara.govt.nz/EarthSeaAndSky/OceanStudyAndConservation/TangaroaTheSea/3/en (Ko Tinirau rāua ko Kae)
http://www.teachersdomain.org/resources/tdc02/sci/life/colt/ologist/index.html
http://www.teara.govt.nz/EarthSeaAndSky/SeaLife/en
TE MAHERE AKORANGA 1

TE WĀ:
60 meneti 

KAUPAPA MĀORI:

Whakawhenua – whakairo, waiata
NGĀ TOHUTOHU MĀ TE KAIAKO:

· Hei tīmatanga pea, tirohia te whakapapa i Hei Mahi 1 mō Tangaroa, atua tūāuriuri o te moana, me tana whanaungatanga ki te tohorā. Nō Te Rauemi Tangaroa a Sam Rerekura Kaiako Reo Māori i Te Whare Taonga o Tamaki Makaurau tēnei whakapapa.

· Ka whai wāhi katoa ngā tauira i konei ki ngā pakiwaitara me ngā pūrākau mō te ika pipiha, me te āta whakaaro hoki mō tētahi hei take whakamārama mā rātau ake. Tērā tonu pea kāore ēnei kōrero i te mōhiotia e rātau, heoi me whai taima hei kōrerorero mā rātau ā-rōpū nei, kātahi ka whakatakotoria mai ō rātau whakaaro ki ēnei kōrero ki te katoa o te karaehe.

· Tērā pea ētahi e hia rangahau tonu ana; kei konei ngā puna kōrero matua engari me whakawhānui atu te mahi rangahau.

NGĀ TOHUTOHU MĀ NGĀ TAUIRA:

· Pānuitia ia pakiwaitara, pūrākau hoki, kātahi ka whiriwhiri ai i TĒTAHI.

· Whakahoutia te kōrero mō nāianei i runga i te kaupapa o te pakiwaitara, pūrākau rānei i whiriwhiria mai ai. 

· Whakaritea te tikanga whakaatu kia tika ai mō tāu kōrero. 

HEI MAHI 1

Tangaroa = Te Anu-mātao

Tangaroa had a son called Tinirau and nine daughters called Rua-te-pupuke, Rua-te-hihiri, Rua-te-mahara, Rua-te-manu, Rua-te-tirai, Rua-te-atamai, Rua-te-hihiko and so on. Tinirau had a wife called Hina who was a goddess of the Moon. Once a month, Hina would fly across the ocean to a place called Motu-tapu. Tinirau lived in a place called ‘Te Puna i Rangiriri’ or spring of Rangiriri, this palce was where all fish came from. Tinitau was the god of all whales.

Tangaroa married Te Anu-matao who was the chilling cold waters. They had many children who became the gods of the many fish families. They were Te Whata-uira-a Tangawa, Te Whatukura, Poutini, and Te Pounamu.

Kotahi te tamatāne, tokoiwa ngā tamāhine a Tangaroa, ko Tinirau te ingoa o te tamatāne. Ngā ingoa o āna kōtiro, ko Rua-te-pupuke, ko Rua-te-hihiri, ko Rua-te-mahara, ko Rua-te-manu, ko Rua-te-tirai, ko Rua-te-atamai, ko Rua-te-hihiko. Te hoa wahine a Tinirau ko Hina, he atua hoki o te Marama. I tētahi marama, ka whakawhiti a Hina i runga i te moana ki tana kāinga ki Motutapu. E noho ana a Tinirau i Te Puna i Rangiriri te kāinga tūturu o ngā ika. Ko Tinirau te atua o ngā Tohoraha.

Ko moe a Tangaroa ki a Te Anu-mātao, te atua o ngā wai makariri. Maha ā rāua tamariki, ko rātou ngā atua o ngā whānau ika. Ko Whatauira a Tangawa, ko Te Whatukura, ko Poutini, ko Te Pounamu ō rātou ingoa.

HEI MAHI 2

15 ngā kōrero i konei mō te tohorā. 
Pānuitia te katoa, kātahi ka whiriwhiri ai i TĒTAHI hei kaupapa whakahou māu mō nāianei. Me whakaatu mai pea hei pānui, hei whakaaturanga rorohiko, hei waiata, hei pao, hei aha hoki rānei, māu e whakarite. 

TE MAHERE AKORANGA 2

TE WĀ:
60 meneti

KAUPAPA MĀORI:

Tāhū kōrero
NGĀ TOHUTOHU MĀ TE KAIAKO:

· Mō Hei Mahi 1, ka mahi takitahi i te tuatahi, kātahi ka hui ā-rōpū ki te wānanga i ō rātau mōhiotanga mō te tohorā. Tērā tonu pea ka noho ngā kōrero ki ētahi āhuatanga o te whakangote me ngā momo o te tohorā. Ko te kaupapa tonu o tēnei akoranga he whakapakari, he whakawhānui i ō rātau mōhio ki te noho o te tohorā ki tōna wāhi noho. Me whakaaro hoki ki te whakarerekē i ngā mahi menā he mōhiotanga anō ō ngā tauira. 

· Mō Hei Mahi 2, Tirohia te whakaatanga HE TOHORĀ.ppt.
· Mō muri i te rau kōata #7, hei whakaatu i te tātaritanga a te pāhautea i ngā uraura me ngā kourarangi, me whakamātautau pēnei nā: 
Whakakīa te paepae tapawhā ki te wai. Ruiruia ō runga i te wai ki te pepa pata matanui. Me whāwhā ō matimati i te wai. He paku noa te pepa ka mau i ō matimati. Koukoutia te wai ki te heru. Ka mau te nuinga o te pepa i te heru.
· He tika kia whakaaturia te kiriata o ngā kera wēra e whai kai ana, ki ngā tauira i muri i te rau kōata #10. Haere ki http://collections.tepapa.govt.nz/exhibitions/whales/Links.aspx
· Kei te pā ipurangi nei te whakakitenga o Tohorā i Te Papa Tongarewa (ka puare ki te 11 o Mei, 2008), kia tae atu ki reira, kōwhiria te ara here kiriata: “E whaitahi kai ana ngā kera wēra tokowhā i Te Moana Pou Tonga.”
· Me whakarite tēnei mahi mō muri i te rau kōata #13; ko tāna he whakaatu i te tikanga ārai makariri o te pera o te tohorā. Tīkina atu he pākete hukapapa, he kahuringa rapa, he pēke kirihou nui, he paepae hinu hoki. Whakakīa te pēke ki te hinu, ā, meinga te ringa tauira e mau kahuringa rapa ana ki roto i te hinu. Herea te pēke ki te ringa mā te here rapa. Ka hoatu te tauira i tōna ringa mau pēke ki roto i te pākete hukapapa, kātahi ka mōhio ki te tikanga ārai makariri o te hinu, ka kore e mate te ringa i te mātao. He pērā anō te pera o te tohorā.
· He tika hoki kia whakaaturia ki ngā tauira i muri i te rau kōata #17, te kiriata o te pāoroorotanga hei whai whekenui. Haere ki http://collections.tepapa.govt.nz/exhibitions/whales/Links.aspx.  Kia tae atu ki te pā ipurangi nei o te whakakitenga o Tohorā i Te Papa Tongarewa, kōwhiria te ara here kiriata: “Kimihia, Patua.”

· Kia mutu te rau kōata #18, whakaaturia te kiriata i http://www.teachersdomain.org/resources/tdc02/sci/life/colt/ologist/index.html
NGĀ TOHUTOHU MĀ NGĀ TAUIRA

· Mō Hei Mahi 1, me wānanga tahi māu anō, tōu nā mōhiotanga mō te tohorā i mua i te kōrerotanga ki ētahi atu o tō rōpū. Ka whakatakotoria ā koutou kōrero ā-rōpū nei ki te katoa o te karaehe.

Ka whai wāhi i Hei Mahi 2 ki te whaiwhai kōrero anō mō te tohorā kia āhua nui atu te mōhiotanga. Mā tenei e rite ai koe mō te mahi rangahau o tēnei kaupapa mahi. He mahi ā-ringa, he kiriata hoki ngā whakaritenga. 

· HEI MAHI 1

HE AHA TŌ TĀTAU E MŌHIO NEI MŌ NGĀ TOHORĀ I NGĀ MOANA O AOTEAROA?
Wānangatia katoatia TŌU e mōhio ai mō te tohorā i mua i te kōrerotanga atu ki tō rōpū. 

Tēnā koa, rarangahia tā koutou kete kōrero ki te whārangi i tukuna mai e tō koutou kaiako. 

TE MAHERE AKORANGA 3

TE WĀ:
60 meneti

KAUPAPA MĀORI:

Reo Māori
NGĀ TOHUTOHU MĀ TE KAIAKO:

· Kei te matatau o ngā tauira ki te reo Māori te tikanga whakarerekē i ngā mahi e rua nei. Mā te hunga paku nei te matatau tēnei mahi, heoi kua reo rua mai. 
· Me whai papakupu Reo Pākehā-Reo Māori/Reo Māori-Reo Pākehā. Kei ngā pūkenga tākupu, pūtaiao, reo Māori hoki o ngā tauira te tikanga hi āwhinatanga atu māu. 

· Tērā ētahi kupu anō hei whai mō HEI MAHI 1, me waiho kē mō ngā akoranga e whai muri atu ana:

	Reo Pākehā
	Reo Māori
	Reo Pākehā
	Reo Māori

	whale oil
	wē parāoa
	minke whale
	pakake

	whaleboat
	poti whai tohoraha
	pilot whale
	paraki pihi

	whaler
	kaiwhaiwēra
	right whale
	kewa

	bottlenose dolphin
	terehu/aihe
	sperm whale
	parāoa

	Hector’s dolphin
	paihau
	southern right whale
	tohorā

	killer whale
	kera wēra
	scamperdown whale
	iheihe

	humpback whale
	hamupēke (paikea)
	Antarctica
	Tiri-o-te moana ki te tonga


· Ko tā HEI MAHI 2 he whakapakari i te mōhio o te tauira ki ngā kupu matua nei. He kēmu WHAI KUPU tenei.

· Hoatu tētahi kupu ki tētahi tauira, ko tāna he tuhi, he ohaoha rānei i te tikanga o te kupu hei wānanga mā te karaehe(rōpū rānei) kia mau i a rātau taua kupu.

NGĀ TOHUTOHU MĀ NGĀ TAUIRA:

· Ko tā HEI MAHI 1 he whakapakari i tō mōhio, he tīmata hoki ki te whakatū tāhū kupu mō te ao o te tohorā.
· Whakaritea te tauira WHARE KUPU i muri i ia akoranga hei whakamātautau i te mārama ki ngā kupu hou kua kōrerotia ake ai.

· Ko tā HEI MAHI 2 he āwhina i a koe kia mōhio, kia mau hoki ki ngā kupu matua. Mā tō kaiako e ārahi tēnei mahi. 
HEI MAHI 1

He hanga WHARE KUPU tāu mahi mō ngā kupu o tēnei kaupapa mahi. He nui ngā kupu i kitea e koe i te akoranga o mua atu.

Kei raro iho nei tētahi tauira o te WHARE KUPU kua oti kē te whakairo. Tīkina atu ngā kupu kua whakarārangihia hei whakairo i ōu ake WHARE KUPU.

Mā tō kaiako koe e ārahi i tēnei mahi, māna hoki e tuku papakupu mai, rauemi hoki. 

Hei tauira:

	KUPU

Te Reo Māori:        tohoraha
Te Reo Pākehā:     sperm whale
	WHAKAMĀRAMATANGA

He ikanui ngote ū o te whānau pupuha. 

A large marine mammal in the scientific group called cetaceans.

	TAUIRA

parāoa


	WHAKAAHUA HEI WHAKAMAHARA

RĀRANGI KUPU

	Reo Pākehā
	Reo Māori
	Reo Pākehā
	Reo Māori

	fish
	ika
	pod
	kauika

	dolphin
	aihe
	fluke
	hiku

	mammal
	kararehe ngote ū
	krill
	kourarangi

	blubber
	pera
	spout
	paute, pipiha

	pectoral fin
	paihau
	whalebone
	iwi tohoraha/parāoa

	dorsal fin
	urutira
	migration
	hekenga


He rārangi kupu anō ā tō kaiako hei whakairo mā koutou he WHARE KUPU anō a ngā akoranga kei te heke mai.  

TE WHAKAMŌMONA RĀRANGI KUPU

I a koe e whai haere ana i ngā mahi o te kaupapa tohorā nei, waihangatia he WHARE KUPU hou mō ia kupu hou. 
NGĀ MAHERE AKORANGA 4 & 5

TE WĀ:
60 meneti mō ia akoranga

KAUPAPA MĀORI:

Rangahau
NGĀ TOHUTOHU MĀ TE KAIAKO:

Tirohia te ripanga nei hei āwhina i a koe ki te whiriwhiri i nga momo tohorā hei ohu rangahau mō ngā tohorā o ngā moana o Aotearoa. Kia mahara, he rerekē te aihe me te upokohue, he rite tonu te hē o te tangata ki ēnei momo. E 2 ngā whānau: he roa te ngutu o te aihe, he nui ōna niho koikoi, engari te upokohue, kāore he ngutu, he niho hāpara kē ōna. Nā tēnei rerekētanga i kīa ai kotahi anō te momo upokohue i te rohenui o Ahiteāhia.

	TOHORĀ WHAI NIHO
	TOHORĀ WHAI PĀHAUTEA

	Parāoa
	Tohorā whai apa 

	Sperm whale
	Humpback whale

	Pygmy Sperm whale
	Minke whale

	Dwarf Sperm whale
	Bryde’s whale

	Tohorā whai ngutu
	Blue whale

	Scamperdown whale
	Sei whale

	Andrew’s Beaked whale
	Fin whale

	Arnoux’s Beaked whale
	Kewa 

	Goose Beaked whale
	Southern Right whale

	Southern bottlenose whale
	Pygmy Right whale

	Hector’s Beaked whale
	

	Shepherd’s Beaked whale
	

	Straptoothed Beaked whale
	

	Aihe 
	

	Common dolphin
	

	Bottlenose dolphin
	

	Dusky dolphin
	

	Rough-toothed dolphin (occasional)
	

	Striped dolphin (occasional)
	

	Hourglass dolphin (sub-Antarctic)
	

	Hector’s dolphin (NZ only)
	

	Spotted dolphin (occasional)
	

	Southern Right Whale dolphin
	

	Risso’s dolphin (Opo was one of these)
	

	Melon-headed dolphin
	

	False Killer whale
	

	Killer whale
	

	Long-finned Pilot whale
	

	Short-finned pilot whale
	

	Upokohue
	

	Spectacled porpoise (very rare)
	


· Ko te mahi mō ngā akoranga e rua e whai muri atu nei, ko te rangahau i ngā kōrero mō tētahi o te whānau pupuha; me whai pukapuka hei pānui mā ngā tauira, me whai wāhi hoki rātau ki te ipurangi. Whakaritea tētahi rā hei whakaatu mai ki te karaehe. 

· Ko ētahi o ngā tohorā hei rangahau: Kahurangi; Paihau; Hei; Hamupēke; Paraire; Parāoa; Pakake; Kewa; Kera Wēra.

· Whakarōpūtia ngā tauira, mā te tokomaha me te matatau o te karaehe e tohu mai.

· Whakaritea kia tika te whiriwhiri i te momo, kia rerekē mō tēna rōpū, mō tēnā rōpū.

· Ngā rauemi hei whai: 
he mahere nui o te ao hei titiro mā te katoa 

he pine tae (kia rerekē te tae mā ia rōpū)

he wūru tae kia rite ki ngā pine 

· Tukuna te whārangi mahi, whakamāramatia hoki ngā whakatauanga mahi.

· Kei te whārangi mahi a ngā tauira ngā tikanga aromatawai.
· Me whakahauhau atu i ngā tauira kia whakairohia e rātau tētahi WHARE KUPU mō ia kupu tohorā hou ka kitea i roto i ngā rangahautanga.

· Me whai papakupu Reo Pākehā-Reo Māori/Reo Māori-Reo Pākehā.

NGĀ TOHUTOHU MĀ NGĀ TAUIRA:

· Mā tō koutou kaiako koutou e whakarōpū. 

· Ka rangahaua e ia rōpū tōna ake tohorā. Kei tō whārangi mahi ngā whakaritenga me te aromatawai.
· Ka whakaritea e tō koutou kaiako tētahi rā hei whakaatu mai i ngā kōrero.
· Whakairohia he WHARE KUPU hou mō ia kupu tohorā hou ka kitea e koe i roto i ngā rangahautanga.
[image: image10.jpg]


HEI MAHI 
Ka rangahaua e te karaehe ngā āhuatanga ā-tinana, ā-whanonga hoki o ētahi momo tohorā. 

Kia KOTAHI anake te tohorā hei rangahau mā tō rōpū.

Anei ētahi tikanga hei tohu i ngā momo tohorā:

Te āhua o te tinana, hei tauira:

te āhua tonu;







te rahi me te tae;







ngā urutaunga ā-tinana mō te moana 

Ngā tikanga whanonga, hei tauira:
ngā tikanga puea, ruku hoki;
ngā ara hekenga – ka heke ki hea, i hea; te tawhiti, te wā, te take.

Ngā whakatauanga mahi 

· Ko tāu mahi he hanga whakaatanga rorohiko (whakamahia te MSPowerPoint, tētahi atu pūmanawa rānei) mō tō tohorā. Whakatakotoria ngā āhuatanga hei papa whakatika – koinei ngā whakatauanga mō te mahi nei – engari tērā ētahi atu āhuatanga whakamere mō te tohorā hei titiro, hei kohi mai.

· Kua whakairia tētahi mahere nui o te ao ki te pakitara o te rūmā. Ka tuhia e ia rōpū te ara hekenga o tāna ake tohorā ki te mahere. Me rerekē ngā tae pine mō ia tohorā hei tohu i te ara hekenga, ā, ka herea ngā pine tae rite ki te wūru rite hoki te tae. Tuhia he rangi tohu ki raro i te mahere hei whakamōhio i ia momo tohorā.
· He rārangi whakapuakanga, pukapuka, mōheni, pā ipurangi, tāngata hoki, te aha, te aha. 

Ētahi pā ipurangi hei tīmatanga rangahau māu:

http://www.abc.net.au/oceans/whale/default.htm
http://www.teara.govt.nz/EarthSeaAndSky/SeaLife/en 
http://collections.tepapa.govt.nz/exhibitions/whales/Links.aspx 

http://www.nationalgeographic.com/ tuhia ko te ‘whales’ hei kimi 

http://www.nzgeographic.co.nz/articles.php?ID=134 kei raro whārangi ngā ara here lhttp://www.whaleroute.com/migrate/index.htm 

Kia mahara, whakairohia he WHARE KUPU hou mō ia kupu tohorā hou ka kitea i ngā rangahautanga. 

Ngā whakaritenga aromatawai
Kairangi:
kua whakamāramatia kia tika ngā āhuatanga waiwai katoa nei, ā, kua nui ngā kōrero; kua tīkina atu he kōrero anō e pā ana ki tana kaupapa;

he pikitia, he whakaahua, he huahua hei whakarākei i te whakaaturanga; kua tika te tohu i te ara hekenga; kua takoto mai te rārangi whakapuakanga.

Kaiaka: 
kua whakamāramatia kia tika ngā āhuatanga waiwai katoa nei, ā, kua whai kōrero ētahi; he pikitia, he whakaahua, he huahua hei whakarākei i te whakaaturanga; kua tika te tohu i te ara hekenga; kua takoto mai te rārangi whakapuakanga

Paetae: 
kua whakamāramatia kia tika ngā āhuatanga waiwai katoa nei; he pikitia, he whakaahua, he huahua hei whakarākei i te whakaaturanga; kua tohu i te ara hekenga; kua takoto mai te rārangi whakapuakanga

TE MAHERE AKORANGA 6

TE WĀ:
60 meneti

KAUPAPA MĀORI:

Tāhū kōrero
NGĀ TOHUTOHU MĀ TE KAIAKO:

· Ko tā Hei Mahi 1 tīmatanga he paku kōrerorero mō te apo/whaihua i te tohorā – hei whakamōhio i ngā tauira ki te take. 
· Mō te nuinga o ngā mahi e pā ana ki te tohorā, ka whaiwhakaaro ki te tatau i te maha; hei tauira, te whai tohorā, te mātaki tohorā, te whakaaro ki te pānga o te mahi a te tangata ki te maha o ngā tohorā. Heoi ka raru kē tēnei i ngā āhuatanga o te kararehe nei me te wāhi e noho nei ia. Ko te mahi mā ngā tauira, he whaihanga i ētahi o ngā take e whakararu nei i te hunga pūtaiao i a rātau e tatau ana i te maha o ngā tohorā. He pīni te kai a Hei Mahi 2, māna e whakahāngai ngā whakaaro ki ngā tikanga me ngā raru mō te tatau taupori tohorā. Whakaritea ko ēnei:

· he pouaka tatau(20hm x 20hm), he matapihi kiri rauata tōna (10hm x 10hm) kua whakapiria ki te pepa tāpia;

· he pīni rīma nui, he patapoki, he pīni pinitō (kia toru rānei ngā momo pīni) hei tohu i ngā taupori tohorā e toru(kahurangi; kera wēra; hamupēke), he kano putirā hei tohu i ngā mea kāore i te mōhiotia. 

· whakaritea mai he kōpaki(hei tohu i te maha o ngā tohorā e kitea ana i ia rā o ngā ‘rangi’ e whā) mā te tatau i ngā momo pīni e toru hei taupori momo tohorā e toru, hei tauira, hoatu ki roto i te kōpaki kia 4 ngā pīni rīma, kia 3 ngā pīni pinitō, kia 6 ngā patapoki, ā, kopia.

· waihangatia tētahi pānui hei whakaatu i ngā tohu pīni hei tohorā.  

· tāruatia ngā whārangi tuhi ā-tuakiri nei, ā-rōpū rānei(WHĀRANGI MAHI) 

· he rauata.

· Hei whakahaere i te tirohanga i te takiwā o te akoranga e tika ana: 

· Huakina te kōpaki, tukuna ‘ngā uri a Tangaroa’ ki roto i te moana (pouaka 20hm x 20hm);

· Rūrūhia te pouaka, hoatu ki runga i te rauata.

· Ka tataungia, ka tuhia e ngā tauira ā rātau e kite ai. 

· Me tono atu ki ngā tauira kia whakamāramatia mai ngā raru i tūpono ai i te tataunga.

· Uia hoki rātau mō ō rātau nā whakaaro mō ngā raru i te tatau taupori tohorā.

· haerēre ai ngā tohorā;
· kāore i te mōhiotia menā kua tataungia rānei tētahi i mua, kāore rānei;

· noho ai rātau ki ngā wāhi kāore e taea te mātakitaki atu; 

· i ētahi wā, kāore i te mōhiotia he aha te mea e kitea ana, te aha, te aha.

· Mutu ana te kitenga tuatahi, tukuna rātau ki te moe. (ka paku ngongoro ngā tauira, ka aha rānei) Auina ake, kua hoki anō ki te moana, tutū ana ngā ngaru, pupuhi ana te hau, te aha noa. 

· Mahia anō kia 3 ngā whaihanga kitenga mō ngā rā piri e whā. 

· Kīa atu ki ngā tauira kia whakaarohia mai te maha o ia momo tohorā i runga i ā rātau tataunga. 

· Ka whakataungia, ka kōrerotia ā-rōpūtia ā rātau whakatau, ā, ka whakatakotoria ki mua i te karaehe.  

· Whākina atu ki a rātau te taupori tika.

· Tērā ka kite ngā tauira i te hē o ā rātau whakatau – mātauranga te whakaaro, aha rānei, heoi koinei tonu e mate hua nei te hunga mātaimoana tōtika. 
· Ka whakawhānuitia atu te kaupapa apo/whaihua i te tohorā ā tahi wā anō, kia āta tirohia te mahi whai tohorā(i mua i te taenga mai o te Pākehā, i muri mai hoki), te Komihana Tiaki Tohorā o Te Ao, ngā rohe tapu o te tohorā, te mātakitaki tohorā hoki 

NGĀ TOHUTOHU MĀ NGĀ TAUIRA:

· Mō Hei Mahi 1, ka āta whakaarohia e koe ngā pānga o te mahi a te tangata ki te tohorā, e mārama ana te kite, kāore hoki e tino kitea ana.

· Mō Hei Mahi 2 ka whai whakaaro koe ki te tatau tohorā, ā, ka āta kitea atu ngā āhuatanga e raru ai te hunga pūtaiao i tēnei tūmahi. 

HEI MAHI 1 
[image: image11.emf]








Titiro ki te whakaahua i te taha matau.

Ko wai kei te mātaki i a wai? 

Hei whaihua i te tohorā, me mātua kite.

[image: image12.emf]








Manako nui ana te tini tangata ki te kimi tohorā.

Whaihua ai te hunga pūtaiao i te tohorā inā whai ai rātau i ngā tohorā e heke ana, ki te whakatau pea i ngā tatauranga kia mōhiotia ai he pai, he kino rānei nō te pānga o te wāhi noho.

Whaihua ai te hunga whaitohorā inā patua ai te tohorā hei kai, hei kakara, hei pakawēra, hei hinu, hei aha rānei. 

Whaihua ai te hunga mātaki tohorā inā whaia haeretia ai te tohorā kia tata rawa te kitenga atu. 

Whakarārangihia ētahi o ngā hua, pānga rānei o ēnei mahi ki te tohorā. Tērā pea ka whakaroatia ake tēnei hei akoranga rangahau anō. 

HEI MAHI 2

[image: image13.emf]







I te rā nei, he kaipūtaiao koutou e tatau ana i te maha o ngā tohorā i tētahi wāhi.
Kōrerotia i tō rōpū me pēhea te tatau taupori tohorā. E whakaaetia ana te katoa o ngā whakaaro – whakarārangitia i raro iho nei:

Ngā whakaaro mō te tatau tohorā i tētahi wāhi:
1. [image: image15.emf]







_________________________

2. _________________________

3. _________________________

4. _________________________

He uaua te tatau tohorā i ēnei rā, ā, ko ngā tatauranga o mua, he mea kapo noa i te wānanga o Whakaaro.
Ko te tatauranga o te rōpū kotahi nei o te ao e whaimana ana ki te tiaki i te patunga tohorā, arā, Te Komihana Tiaki Tohorā o Te Ao(IWC), he mea hua mai i ngā kitenga me ngā whakamaunga o te tohorā ka whakaritea hoki ki ngā whakapaunga.
Ko tā koutou, ko tā te kaipūtaiao, he tuhi i ngā kitenga tohorā mō ngā rā e whā(i tēnei akoranga ake).
Mā tō koutou kaiako e whakamārama mai ki a koutou ngā whakaritenga, me te whakaatu, te whakaahua hoki i tā koutou haerenga ki te tatau tohorā. 

Anei tō whārangi tatau:

Tinirau = Hina





Rua-te-pupuke





Rua-te-hihiri





Rua-te-mahara





Rua-te-atamai





Rua-te-manu





Rua-te-tirau





Rua-te-hihiko





Tohoraha





He kōrero tēnei mō te takenga mai o ngā tohorā me ngā aihe. 


I ngā rā o nehe, ka rite te wā kia haere a Tāwhaki rāua ko tana tāina, a Karihi, ki te kimi i ō rāua tīpuna, ka mea tō rāua tuahine, a Pūpūmainono, ki a rāua kia whakawhiti atu rāua i Te Moana Tāpokopoko a Tāwhaki (Te Moana o Tāhimana ki ētahi iwi). Tokomaha e whakapono ana i whakawhiti atu rāua ki Ahitereiria, i te mea e ai ki ngā kōrero, i noho tō rāua kuia, a Whaitiri ki Te Pito o Papatūānuku (Te toka o Uluru) i reira pupuri ai i ngā akaaka hei piki mā ngā whatukura me ngā māreikura ki Ngā Rangitūhāhā, ā, ka heke anō ki a Papatūānuku. I a rāua i reira ka tūtaki a Tāwhaki ki tētahi wahine, ko Hinetuatai tōna ingoa, nā, ka whānau mai i a rāua te tipuna o ngā tohorā me ngā aihe, ko Ikanui, heke iho taua ingoa ki ngā tohorā me ngā aihe katoa.


Nō: Tāwhaki Nui A Hema, nā Hirini Moko Mead. Kaitā: Reed Consumer Books 1996 





E ai ki ngā kōrero o Te Kauae Runga, i heke katoa ngā tohorā i a Tangaroa. I kīa ai e te Māori, he ika rangatira te tohorā. I ngā kōrero mō ngā hekenga, nā te tohorā tonu ngā waka i arataki mai, ā, he kaitiaki anō mō te Māori i te moana. Ka tata, ka pae rānei te tohorā ki uta, ka mea he tohu pai nō te nui o te kai, he wāhi pai hoki hei kāinga. He paenga parāoa, he hinganga rangatira i te pakanga. Ko Whangaparāoa te whanga o ngā parāoa. 


Nō: � HYPERLINK "http://www.treasuresofthesea.org.nz/sperm-whales" ��http://www.treasuresofthesea.org.nz/sperm-whales�





I whakairohia ngā tohorā ki ngā pātaka kai hei tohu mō te huhua o te kai o roto, otirā hei tohu anō mō te ngakorotanga mai. Ko ngā rei o te parāoa tētahi o ngā tino taonga a te Māori, ā, e whakataukītia nei i roto i ngā kōrero. I whakairohia ngā rei parāoa hei rei puta, hei tohu kura ki te Māori. 


Nō: � HYPERLINK "http://www.treasuresofthesea.org.nz/sperm-whales" ��http://www.treasuresofthesea.org.nz/sperm-whales�





Ka takutaku mai te waiata oriori mō Tuteremoana i ngā kōrero mō tētahi waka, mō Takitimu, e whai haere ana i te kauika pakake i te wā o te āwhā. I whakahuahuatia ake ētahi o ngā taniwha i te waiata nei: ko Hine-kōtea, ko Hine-mākehu, ko Hine-kōrito, ko Hine-huruhuru. Ko Ruawharo te tohunga o runga o Takitimu. I a ia anō te mauri tohorā, ka nehua ki Te Māhia hei mauri whakamaene tohorā.


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�


� HYPERLINK "http://www.teara.govt.nz/EarthSeaAndSky/SeaLife/TeWhanauPuhaWhales/2/en" ��http://www.teara.govt.nz/EarthSeaAndSky/SeaLife/TeWhanauPupuhaWhales/2/en� 





E ai ki ngā kōrero a Ngāi Tahu Matawhāiti, hapū o Ngāti Kahungunu, he tohorā tokowhitu i mua ngā maunga tokowhitu e kitea rawatia ana, tata ki te roto o Te Whakakī, whakaterāwhiti atu o Te Wairoa. Kua whakairohia ngā tohorā nei ki ngā maihi o tō rātau wharenui, o Te Poho o Tahu i te marae o Iwitea. 


Nō:  The Legend of the Seven Whales of Ngāi Tahu Matawhāiti, M Whaanga, Scholastic NZ.








He pakakē te tohu whakairo o te nui o ngā maihi pātaka kai. Nō te kōrero mō Tinirau me tana mōkai, a Tutunui pea ēnei tohu. Ka tukuna e Tinirau a Tutunui hei kawe i tōna manuhiri, i a Kae, engari ka patua kētia e ia, ka kaingia. I hua ake ai i tēnei kōrero ngā tikanga o te whanaungatanga o te Māori ki te tohorā, hei hoa, hei kaitiaki, hei kai hoki. 


Nō:  http://collections.tepapa.govt.nz/exhibitions/whales/Segment.aspx?irn=189








E ai ki ētahi o ngā kōrero, hurihia ai ngā taniwha hei tohorā. Tērā tētahi, ko Pane-iraira, i kau tahi mai me te waka, a Tainui, nāna i marino ai te moana kia tere mai ai te waka i Hawaiki. 


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�





Tērā hoki a Kahutiaterangi, ko Paikea i muri mai, tipuna nui o te Tairāwhiti, i kawea me ētahi atu ki te hī ika. Ka hī nā, ā, nā te hae o tōna taina, o Ruatapu ka whakatahuri i te waka kia mate toromi ai rātau. Engari, ka inoi atu a Paikea ki ngā tipua o te moana kia puta mai ki te āwhina i a ia. Ka tere mai he taniwha hei tohorā ki te kawe i a ia ki uta. Ka ū ki Aotearoa. 


Nō: � HYPERLINK "http://www.teara.govt.nz/EarthSeaAndSky/SeaLife/TeWhanauPuhaWhales/2/en" ��http://www.teara.govt.nz/EarthSeaAndSky/SeaLife/TeWhanauPupuhaWhales/2/en� 





I whakarērea atu a Te Tahi-o-te-rangi, tohunga nui, tipuna o ngā iwi o Mataatua o Whakatāne, e tōna iwi i Whakaari. Ka taki karakia a ia kia puta mai a Tūtarakauika, he taniwha, he tohorā, nāna anō ia i kawe ki uta ki te ngutuawa o Whakatāne.


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�





E ai ki ngā kōrero, tērā tētahi taniwha kaitiaki o Ngāti Tamaterā o Hauraki, ka hurihia hei aihe me te tākarokaro i te awa hei whakamatāra i tōna iwi ki te whakaekenga a te ope tauā. 


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�





Nō ngā taumuri o 1800, ngā taumua hoki o 1900 ka aratakina ngā kaipuke i Te Aumiro o Te Kawau a Toru(Te Aumiti), i Ngā Awamoana o Te Tauihu, e tētahi aihe mā e karangatia ana ko Pelorus Jack. E ai ki te Māori, ko Tuhirangi tēnei, he taniwha, nāna a Kupe i arataki mai i Hawaiki. Nō te tau 1900, ka tuhia he kōrero e tētahi kaituhi i Te Pipiwharauroa mō tēnei aihe e ārahi ana i tōna tima tata nei ki Te Aumiti. Ko tāna anō, he ika tipua tonu, he taniwha. 


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�





Nō te raumati o 1955-56 i Te Hiku o Te Ika, ka rere te tūrangahakoa i te moana o Opononi, o te tini tāngata, tamariki mai, pakeke mai, i te pepe tākaro a tētahi aihe ūwhā. Ka karangatia a ia ko Opo, ā, he taniwha ki te Māori.


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�





He nui ngā kōrero mō ngā tohorā nā rātau ngā waka i arataki mai ki Aotearoa. He kaitiaki hoki te tohorā nei a Tūtarakauika mō Waitaha i te wā i whai mai ia i tōna tuahine, i a Hāhuru mai i Hawaiki ki Aotearoa. Ka ū mai ki O-tara-muturangi, tata ki Matatā.


Nō:  � HYPERLINK "http://www.teara.govt.nz/EarthSeaAndSky/SeaLife/TeWhanauPuhaWhales/2/en" ��http://www.teara.govt.nz/EarthSeaAndSky/SeaLife/TeWhanauPupuhaWhales/2/en� 





He pērā anō te kōrero o Waikato pea, mō Waihuka, i whakarērea atu e tōna taina/tuakana kia mate i te moana, nā te tohorā tonu ia i kawe mai ki uta. 


Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�





Whakamanahia ai ngā karakia a ngā tohunga whakatere waka inā rere mai ai te āwhā, ko tā rātau he inoi ki ngā tipua o te moana kia tiakina rātau kia kore ai e mate i te karawhiu a te āwhā. He rite tonu te huhuti makawe a ngā tohunga i ō rātau upoko ka makaia atu hei koha ki te taniwha, ki te tohorā. Tērā pea i takea mai tēnei tikanga i te kitenga atu o ngā tohorā whainiho me ngā aihe e tuku rimurimu ana tētahi ki tētahi.	Nō:  � HYPERLINK "http://www.teara.govt.nz/TheBush/UnderstandingTheNaturalWorld/Taniwha/6/en" ��http://www.teara.govt.nz/TheBush/UnderstandingTheNaturalWorld/Taniwha/6/en�








Ko te ‘whaihua’ he whai hua i te tāpui. 





Ingoa o te kairangahau:	______________________________





Rohe mātaki = (¼ o te rohe – tuhia ngā ine pouaka)














Ko te tohorā nui atu ko te tohorā kahurangi, whai muri ko te hamupēke, ka mutu ko te mea paku ko te kera wērā.





Ngā Tohu





tuhia tētahi pīni rīma, tapaia ko te ‘tohorā kahurangi’ 








tuhia tētahi pīni pinitō, tapaina ko te ‘hamupēke’ 








tuhia tētahi patapoki, koinei te ‘kera wēra’ 








tuhia tētahi kano putirā, tapaina ko ‘te mea kāore i te mōhiotia’  

Matapaetia te katoa o te taupori mō ia momo tohorā i runga i ngā kitenga nei





kahurangi  ______	kera  ________	hamupēke  ________

